
KONTU-IKUSKARI INDEPENDENTE BATEK EGINDAKO URTEKO KONTUEN 

IKUSKARITZA TXOSTENA 

 

 

EUSKALTZAINDIA - REAL ACADEMIA DE LA LENGUA VASCA erakundearen 

Zuzendaritzari: 

 

 

Salbuespendun iritzia 

 

EUSKALTZAINDIA - REAL ACADEMIA DE LA LENGUA VASCA-ren (Erakundea) urteko 

kontuak ikuskatu ditugu. Urteko kontu hauek, 2022ko abenduaren 31ko balantzeak, eta aipatutako 

datan bukatutako ekitaldiari dagozkion galdu-irabazien kontuak eta memoriak osatzen dituzte. 

 

Gure iritziz, “Salbuespendun iritzia emateko oinarria” paragrafoetan azaldutako gertaeren balizko 

eraginengatik eta azaldutako gertaeren eraginengatik izan ezik, erantsitako urteko kontuek, arlo 

esanguratsu guztietan, 2022ko abenduaren 31n Erakundearen ondarearen eta egoera finantzarioaren 

irudi fidela adierazten dute, baita data horretan bukatu den ekitaldiari dagozkion emaitzena ere, 

aplikagarria zaion informazio finantzarioaren araudiarekin bat etorriz (memoriaren 2.a Oharrean 

adierazten dena), bereziki, bertan agertzen diren kontabilitate-printzipio eta arauekin. 

 

Salbuespendun iritzia emateko oinarria 

 

Erakundeak Bilbon duen egoitza eta Donostiako, Iruñeko eta Gasteizko ordezkaritzak dohainik 

lagata daude. Halaber, erakundearen batzorde, zerbitzu eta egitasmoetan egindako lanak Baionako 

elkarteak ere erabiltzen ditu. Erakundeak ez du nahitaezko dokumentaziorik (perituen balioespena 

edo antzekoa), aipatutako erabilera-eskubideen, zerbitzu eta lanen arrazoizko balioa zenbatekoa den 

zehazteko. Horrenbestez, ezin izan dugu zehaztu elementu horiek zer zenbatekorekin egon beharko 

zuketen erregistratuta Erakundearen 2022ko abenduaren 31ko ibilgetu ukiezinean eta ondare 

garbian. Era berean, eta Erakundearen emaitzan eraginik ez badu ere, adierazi behar dugu ezin izan 

dugula zehaztu gertaera hauek 2022. ekitaldian ondare garbiaren birsailkapenean diru-sarrera 

moduan eta ibilgetu ukiezin horren amortizazio sistematikoagatik eta emandako diru laguntzagatik 

gastu modura agertu beharko zuketen zenbatekoak. Aurreko ekitaldiko urteko kontuei zegokien 

ikuskaritza txostenak ere gai honen inguruko salbuespen bat zeukan. 

 

2021eko ekitaldian, erakundeak helburu espezifikorik gabeko bi legatu jaso zituen, 85.880 euroko 

zenbateko bateratuarekin. Horiek balantzeko “Jasotako diru-laguntzak, dohaintzak eta ondareak” 
epigrafean erregistratu ziren, eta erakundeak Gasteizko Udalaren aldetik 2021ean lagapenean 

jasotako Arabako ordezkaritzaren barne-egokitzapenarekin lotutako kostuen gehiengoa ordaintzera 

bideratu zituen. Legatu horien emaitzetara egoztea, finantzatutako ondasunen amortizazioaren 

zuzkiduraren arabera egiten da. Testamentugileak xede jakin baterako izendatu gabe jasotako 

legatuak, aitortzen diren ekitaldiko soberakinean zuzenean kontabilizatu izan balira, oro har 

onartutako kontabilitate-printzipio eta -arauek ezartzen duten bezala, 2022ko abenduaren 31ko 

balantzearen "Jasotako diru-laguntzak, dohaintzak eta ondareak" epigrafeko, “Aurreko ekitaldietako 

soberakinak” eta "Ekitaldiko soberakinak" epigrafeko saldoak 77.407 eurotan, 83.735 eurotan eta 

6.328 eurotan gutxitu, gehitu eta gutxituko lirateke, hurrenez hurren, eta 2022ko ekitaldiko emaitza-

kontuko “Ekitaldiko soberakinari traspasatutako kapitaleko diru-laguntzak, dohaintzak eta 

ondareak” epigrafeko saldoa 6.328 eurotan gutxituko litzateke. Aurreko ekitaldiko urteko kontuei 

zegokien ikuskaritza txostenak ere gai honen inguruko salbuespen bat zeukan. 

 

Ikuskaritza lana, Espainian indarrean dagoen ikuskaritzaren arautegia jarraituz egin dugu. Arau 

horien arabera dagozkigun erantzukizunak, Kontu-ikuskariaren erantzukizuna urteko kontuen 

ikuskaritza dela eta atalean zehazten dira. 

Erakundetik independenteak gara, Espainiako urteko kontuen ikuskaritzan jarraitu beharreko etika 

eskakizunen arabera (independentzia eskakizuna barne), ikuskaritzaren arautegian xedatutakoarekin 

bat. Zentzu horretan, ez dugu kontu-ikuskaritza ez den beste zerbitzurik eman, eta ez da inongo 

egoerarik gertatu zeinak aipatutako araudi-erregulatzailearen arabera ezinbestekoa den 

independentzia arriskuan jarri zezakeen. 

 

Lortutako ikuskaritza ebidentziak gure salbuespendun ikuskaritza iritzirako nahikoa eta egokia den 

oinarria ematen digula deritzogu. 

 

Ikuskaritzaren alderdirik garrantzitsuenak  

 

Gure iritzi profesionalaren arabera, ikuskaritzaren alderdirik garrantzitsuenak ekitaldi honetako 

urteko kontuen ikuskaritzan hutsegite garrantzitsuak egoteko arrisku esanguratsutzat hartutakoak 

dira. Arrisku hauek, gure ikuskaritzaren testuinguruan urteko kontuen osotasunean hartu dira 

kontuan, baita horiei buruzko gure iritzian ere, eta ez dugu arrisku hauei buruzko iritzi bereizirik 

ematen. 

 

Diru-laguntzen ondoriozko diru-sarreren aitorpena 

 

Diru-laguntzak dira Erakundearen finantziazio-iturri behinena. Diru-laguntzen ondoriozko diru-

sarreren aitorpena eta diru-laguntza bakoitzari egozten zaizkion gastuak arlo esanguratsuak dira eta 

akats materialak ager daitezke bertan. Hori dela-eta, alderdi adierazgarritzat jo dugu gure ikuskaritza-

lanean. 

 

Gure ikuskaritza-prozedura behinenek barne hartu dituzte, besteak beste, diru-laguntzen ondoriozko 

diru-sarreren bilakaeraren berrikuspen analitikoa, kanpo-berrespenen lorpena diru-laguntzak ematen 

dituzten erakunde nagusien lagin baterako eta kobrantza-egiaztapenerako prozedurak. Halaber, 

emandako diru-laguntzen lagin bat oinarri hartuta emakida-agiria lortu dugu, baita diru-laguntzak 

ematen dituzten erakundeei aurkeztutako justifikazioak ere, eta diru-laguntzen sarrerak epe egokian 

zuzen egotzi diren egiaztatu dugu. Horrez gain, atxikitako memoriaren 4.j) eta 11. Oharretan 

xehatutako informazioaren egokitasuna ere ebaluatu dugu. 

 

Urteko kontuen inguruan, Diruzainaren erantzukizuna 

 

Diruzainaren erantzukizuna da erantsitako urteko kontuak egitea, Erakundearen ondarearen, egoera 

finantzarioaren eta emaitzen irudi fidela adieraziz, Erakundeari aplikatu behar zaion Espainian 

indarrean dagoen informazio finantzarioaren araudia jarraituz eta baita iruzurrengatik edo 

errakuntzengatik hutsegite esanguratsurik gabeko urteko kontuak prestatzeko bere ustez egokia den 

barne kontrola ere. 

 

Urteko kontuak prestatzean, Diruzainaren erantzukizuna Erakundeak funtzionamenduan dagoen 

enpresa moduan jarraitzeko duen gaitasuna balioztatzea da, dagokionaren arabera, 

funtzionamenduan dagoen enpresarekin zerikusia duten gaiak adieraziz eta funtzionamenduan 

dagoen enpresaren kontabilitate-printzipioa erabiliz, Diruzainak erakundea likidatzeko edo 

eragiketak amaitzeko asmoa duenean edo beste aukera errealistarik ez dagoenean izan ezik. 

 

Kontu-ikuskariaren erantzukizuna urteko kontuen ikuskaritza dela eta 

 

Gure helburuak urteko kontuek, haien osotasunean hartuta, iruzurrengatik edota errakuntzengatik 

hutsegite esanguratsurik ez duten arrazoizko segurtasuna lortzea eta gure iritzia barneratzen duen 

ikuskaritza txosten bat igortzea dira. 

Arrazoizko segurtasuna ziurtasun maila altua da, baina horrek ez du bermatzen Espainian indarrean 

dagoen kontu-ikuskaritzaren araudia jarraituz egindako ikuskaritzak existitu daitek

esanguratsu bat beti antzeman dezakeenik. Hutsegiteak iruzurrengatik edota errakuntzengatik sor 

daitezke, eta garrantzitsutzat hartuko dira, bai banaka bai batuta hartuta, urteko kontuetan oin

erabiltzaileek hartzen dituzten erabaki ekonomikoetan eragingo dutela aurreikusten bada. 

 

Ikuskaritza txosten honen 1. eranskinean, urteko kontuen ikuskaritzari dagokionez ditugun 

erantzukizunen deskribapen zehatzagoa ematen da. Erantsita doan 4. orrialdean dagoen deskribapen 

hau gure ikuskaritza txostenaren atal bat da. 

 

 

PKF ATTEST Servicios Empresariales, S.L. 

ROAC -en izena emandakoa S1520 zk. 

 

 

 

 

__________________________________ 

                      Asier Baraæano 

   ROAC -en izena emandakoa 18.046 zk. 

 

2023ko maiatzaren 10n 

Gure ikuskaritza txostenaren 1. eranskina 

 

Gure ikuskaritza txostenean esandakoaz gain, Eranskin honetan urteko kontuen ikuskaritzari 

dagokionean ditugun erantzukizunak biltzen ditugu. 

 

Kontu-ikuskariaren erantzukizuna urteko kontuen ikuskaritza dela eta 

 

Espainian indarrean dagoen kontuen ikuskaritzaren arautegia jarraituz egindako ikuskaritzan, 

eszeptizismoz eta irizpen profesionala ezarriz jardun dugu. Baita ere: 

 

• Urteko kontuetan, iruzurrengatik edo errakuntzengatik, hutsegite esanguratsuak egoteko 

arriskuak identifikatu eta balioztatu egiten ditugu; arrisku horiei erantzuna emateko 

prozedurak diseinatzen eta aplikatzen ditugu; eta ebidentzia nahikoa eta egokia lortzen 

dugu gure iritzia emateko oinarria izateko. Iruzurragatik gerta daitekeen hutsegite 

esanguratsua ez antzemateko arriskua, errakuntzagatik eman daitekeen hutsegite 

esanguratsua ez antzematekoa baino altuagoa da, izan ere iruzurrak kolusioaren, 

faltsutzearen, nahita egindako ez-egitearen, nahita egindako adierazpen okerren, edo barne-

kontrolaren saihespenaren ondorioz izan daitezke. 

 

• Ikuskaritzarako garrantzitsua den barne-kontrolaren ezagupena lortzen dugu, egoeraren 

arabera egokiak diren ikuskaritza-prozedurak diseinatzeko helburuarekin; eta ez, 

erakundearen barne-kontrolaren eraginkortasunari buruzko iritzia emateko helburuarekin. 

 

• Aplikatutako kontabilitate-politikak egokiak diren balioztatzen dugu; baita kontabilitate-

estimazioen arrazoigarritasuna eta Administratzaileek emandako informazioa ere. 

 

• Administratzaileek funtzionamenduan dagoen enpresaren kontabilitate-printzipioa egoki 

erabili duten ondorioztatzen dugu; eta lortutako ikuskaritza ebidentzian oinarrituz, 

funtzionamenduan dagoen enpresa moduan jarraitzeko Erakundeak daukan gaitasuna 

zalantzan jar dezakeen gertaera edo baldintzekin zerikusia duen ziurgabetasun 

esanguratsurik dagoen edo ez ondorioztatzen dugu. Ziurgabetasun esanguratsua dagoela 

ondorioztatzen badugu, gure ikuskaritza txostenean urteko kontuetan honi buruz ematen 

den informazioari arreta jarri behar izaten diogu edo, emandako informazioa ez bada 

egokia, iritzi-aldatua eman behar izaten dugu. Gure ondorioak, ikuskaritza txosteneko 

datara arte lortutako ikuskaritza-ebidentzian oinarritzen dira. Hala ere, etorkizuneko 

gertaeren edo baldintzen ondorioz, Erakundeak funtzionamenduan dagoen enpresa izateari 

utz diezaioke. 

 

• Urteko kontuen aurkezpen orokorra, egitura, edukia eta emandako informazioa 

balioztatzen ditugu, baita urteko kontuek transakzioak eta azpiko gertaerak irudi fidela 

erakusteko moduan jasotzen dituzten ere. 

 

Erakundeko Administratzaileekin harremanetan jartzen gara, besteak beste, planifikatutako 

ikuskaritzaren irismena eta egite datak, eta ikuskaritzan azaldutako arlo esanguratsuak 

jakinarazteko, baita barne-kontrolean antzemandako balizko gabezia esanguratsuak jakinarazteko 

ere.  

 

Administratzaileei jakinarazi zaizkien arrisku esanguratsuen artean, egungo urteko kontuen 

ikuskaritzan adierazgarrienak direnak zehazten ditugu, hauek izanik, ondorioz, gure ustez arriskurik 

garrantzitsuenak. 

 

Arrisku hauek gure ikuskaritza txostenean deskribatzen ditugu, baldin eta legezko edo 

erregelamenduzko xedapenek gaia argitaratzea debekatzen ez badute. 














































































